
I Заьгт" шасыі даееят-каў гядоў прайшло з того часу, калі ў 
3:(аиш*«ольиук> біблі.ктзку Беларусь (/гады Дзяржаўную 
біблілтгжу БССР) паступіла ка роботу новая суяряі;оўкідя —- 
(іша Барысаўна Зіа;ацы. Гэга маладая дяяўчына адразу 
заяраула «а еябе ўвагу сур’еояасню, працавітасдю, 
груіітоўяым:. ведем:, люСюўіо да бібліятачкай ярацы. 
Невыяадкоэа, што за позвычайна кароткі час яна про.йшяа 
службовыя (ггудеяі ад гірактыкаяіа і яамочніка бібліятэкара 
да галоўхіага біблібграфа оддзела белярускай літяратуры і 
йібліягрзфіі.

А да качатку бібліяграфічнай праны яна перазкыля ўжо 
нс-малыя зыпрабзляяяР цяжкую хвзробу, яадчас якой ккіі’і 
оталі для Шш.; Бары сауны жшшьімі сябрамі;, упартай сама- 
стойнай працай нябыла сярзднюяо адукацыю без яаведванкя 
стзршых класаў тколы . Вучобу па праі’раме агудьнаадука- 
цаійных курсаў яна спалучала*-* драцай мастяха ў кряязнаў- 
чым музег. У 1927 у. Нш.з Барысаўна стала етудэнткай ліаара- 
турна-літ'вісшчкаі’а аддзяленяя педагаіічнага факультета 
ВДУ. So. універсіч’зйе пры.ййіла да яе ві.йіікая любоў да родяяй 
літаратуры, якая тшоўкіла радасшо, озятлом дзесяці іч> ддзі 
с-амаадданай творчой працы. Зразам з Нінай Варысаўнай вучы- 
діся П.Глебка, К.Краяіва, М.Лужаяік, Я.Скрытая, TLTps'e.

Хугкао раэвіццс Дзяржаўнай бібліятзкі, фарміразяння я о 
як кздыяяальяага бібліяграфічкаіа цэктра далі маі'чымасдь 
Hi не Барыеаўне актыўна ўдзольнічаць у розных бібліяг-рафіч- 
ных .м.радасз.х. ) формах работы. Так, разам я суярацоўкік.ат 
аддзода яна окладала каталогі і картатзкі, аяла даведачна-бгб- 
ліяграфгчнао а&слугоўвяяяе. Иевштадкова здольную маладуіо 
сугградоуніду дырэктар бібліягэкі І.Б.Сімаяоўскі крыцлгнуў 
да ўдзолу ў часопісо "Кніга •— масам", у дкім у 1932 г. быў 
яадрукаваяы яе ххершы яргыкул, ярыевечаны пытаяялм

афармлення кніг. 3 таго часу Ніна Барысаўна сістэматычна 
друкуецца ў перыядычных выданнях, імкліва пашыраецца 
кола яе прафесіянальных інтарэсаў. Напружаная, плёыная 
прада ў ДБ БССР была перарвана арыштам у 1936 г. мужа 
Ніны Барысаўны — А.І.Саўчанкі, які пісаў дысертацыю пра 
вядомага беларускага пісьменніка З.Бядулю. Насталі гады 
вымушанага выгнання. Ніна Барысаўна предавала ў краявой 
бібліятэцы Архангельска, мастаком у Кіраве, у педвучылішчы 
г. Ульянаўска. У гады вайны А.І.Саўчанка загінуў на фронце. 
Ніна Барысаўна загадвала бібліятэкай эвакашпіталя ў г. 
Мелекесе Ульянаўскай вобласці.

У 1945 г. яна прыехала ў зруйнаваны Мінск, вярнулася 
на работу ў ДБ БССР. Разам з былымі і новымі калегамі 
аднаўляла фонд бібліятэкі, даведачна-бібліяграфічны апарат.

Завяршэнне асноўных аднаўленчых работ дазволіла Ніне 
Барысаўне далкам заняцца літаратурнай бібліяграфіяй. Яна з 
радасцю адзначыла пашырэнне радоў беларускіх пісьмен- 
нікаў, літаратуразнаўцаў, з'яўленне новых літаратурных імён 
і твораў, хуткі рост выданняў мастацкай літаратуры. У той 
жа час яна бачыла бібліяграфічную незабяспечанасць літара- 
туры і страты, якія цярпела ад такога стану работа бібліятэк, 
навука.

Першачарговай задачай Ніна Барысаўна ставіла стварэнне 
персанальных паказальнікаў, якія дапамаглі б вывучаць і 
папулярызаваць творчасць вядомых беларускіх пісьменнікаў 
сярод шырокіх чытацкіх колаў. /Пернта кароткі бібліяграфіч- 
ны паказальнік "Якуб Колас", які выйшаў у 1952 г. спачатку 
ў Мінску, затым у Маскве, быў разлічаны на шырокую 
папулярызацыю творчасці паэта. У наступным годзе з ’явіўся 
ў Мінску бібліяграфічны даведнік "Янка Купала". Да 1983 г. 
выйшлі з друку 22 персанальных бібліяграфічных дапаможні- 
кі. Яны былі прысвечаны М.Багдановічу, П.Броўку, П.Глеб
ку, Я.Коласу, Я.Купалу, А.Куляшову, К.Крапіве, М.Лынько- 
ву, П.Панчанку, П.Пестраку, М.Танку, П.Трусу, К.Чорнаму,
І.Шамякіну. Значэнне гэтых дапаможнікаў у тым, што 
бібліёграф выявіла і сістэматызавала надрукаваныя тэксты 
пісьменнікаў, літаратуру аб іх, літаратуразнаўчыя і крытыч- 
ныя публікацыі. Комплекс персанальных дапаможнікаў, ство- 
раных Н.Б.Ватацы, неаднародны па функцыянальна-мэтаваму 
прызначэнню. Так, серыя памятак чытача "Пісьменнікі 
БССР", у складзе якой выйшлі памяткі аб 12 пісьменніках, 
па жанру павінна ўяўляць сабой рэкамендацыйную бібліягра- 
фічную інфармацыю. Гэта былі паказальнікі выданняў, у т.л. 
перакладаў на мовы народаў СССР і замежныя, і асноўнай

літаратуры аб пісьменніках. Не ўсе выпускі былі анатаваныя. 
Рысы рэкамендадыйнай бібліяграфічнай інфармацыі больш 
праявіліся ў памятках аб Я.Коласу, П.Панчанку, П.Трусу, 
якія былі адрасаваны настаўнікам. Аднак, увогуле гэтыя 
дапаможнікі не адпавядалі заяўленаму жанру і яскрава 
выявілі схільнасць складальніцы да бібліяграфавання з мэтай 
забеспячэння патрэб спецыялістаў і навукоўцаў.

• У 1957 г. Ніна Барысаўна стварыла першы агульны дапа- 
можнік "Белорусская литература", які выйшаў у серыі рэка- 
мендацыйных бібліяграфічных паказальнікаў Дзяржаўнай 
бібліятэкі СССР імя У.І.Леніна і дзяржаўных бібліятэк саюз- 
ных рэспублік па прапагандзе надыянальных літаратур.

У гэты перыяд Н.Б.Ватацы сумесна з Ф.А.Мерынай на- 
друкавалі артыкул, прысвечаны дырэктару ДБ БССР, выдат- 
наму арганізатару бібліятэчнай і бібліяграфічнай справы ў 
рэспубліцы І.Б.Сіманоўскаму [1]. У артыкуле "Агульнымі на- 
маганнямі" [2] Ніна Барысаўна разгледзела актуальную для 
рэспублікі праблему арганізацыі каардынацыі і кааперавання 
пры складанні картатэк і бібліяграфічных дапаможнікаў па- 
між бібліятэкамі і навукова-даследчымі цэнтрамі. Яна адзна- 
чыла недастатковае развіццё галіновай навукова-дапаможнай 
бібліяграфіі. Змест артыкулаў сведчыць аб шырыні праблем, 
вырашэнне якіх цікавіла Ніну Барысаўну, і ўменні выяўляць 
перспектыўныя напрамкі развіцця бібліяграфічнай дзейнасці.

Н.Б.Ватацы добра ведала стан бібліяграфічнай работы, 
імкнулася павысіць узровень бібліяграфічнай кваліфікацыі 
бібліятэкараў і бібліёграфаў, раскрыць для іх бібліяграфічныя 
рэсурсы, паказадь прыёмы эфектыўнага выкарыстання біблія- 
графічнай інфармацыі. Таму ў прадмовах да ўсіх складзеных 
ёю бібліяграфічных дапаможнікаў раскрываюдца магчымасці 
іх выкарыстання ў бібліятэках. Бібліятэкарам была адрасава- 
на яе работа "Беларуская літаратура і работа з ёю ў масавых 
бібліятэках" (1958 г.). Гэта быў першы ў рэспубліцы дапа- 
можнік, які ўсебакова і глыбока асвятляў прафесіянальныя 
бібліятэчныя пытанні папулярызацыі нацыянальнай мастац- 
кай літаратуры. "Каштоўным дапаможнікам" было ахаракта- 
рызавана гэта выданне ў прэсе [3]. Можна падкрэсліць, што 
бібліятэкары атрымалі добры матэрыял аб бібліяграфічным 
забеспячэнні на той час мастацкай літаратуры і літаратура- 
знаўства.

Ніна Барысаўна прымала непасрэдны ўдзел у падрыхтоў- 
цы бібліятэчных кадраў. 3  1946 па 1956 г. яна выкладала па 
сумяшчальніцтву на бібліятэчным факультэце Мінскага педа- 
гагічнага інстытута імя А.М.Горкага. *

Ш тогод у часопісах і газетах з'яўляліся бібліяграфічныя 
матэрыялы Ніны Барысаўны рознай тэматыкі, артыкулы па 
пытаннях гісторыі кнігі, кнігавыдавецтва, літаратуразнаўчыя 
публікацыі. У 50-я гады яна начала сістэматычна даследаваць 
творчасць выдатнага беларускага паэта М.Багдановіча: сустра- 
калася з многімі людзьмі, што мелі дачыненне да паэта, 361-  

рала рукалісныя, друкаваныя дакументы, фотадакументы, 
сярод якіх былі рэдкія і унікальныя, такія, як рукапісны 
зборнік "Зеленя", складзены з 22 вершаў, перакладзеных Баг- 
дановічам на рускую мову, і адзіная прыжыццёвая кніга "Вя- 
нок” . Новыя матэрыялы аб паэде Ніна Барысаўна друкавала 
ў перыёдыцы, у найцікавейшых, таленавіта нанісаных кнігах 
"Ш лях паэта" (1975 г.) і "Песня Максіма" (1981 г.). Літара- 
турныя адкрыцці Ніны Барысаўны ў многім залежалі ад пра- 
фесіяналізму і інтуідыі выдатнага бібліёграфа.

*Багаты бібліяграфічны вопыт, літаратурная эрудыцыя 
дазволілі Ніне Барысаўне скласці шэраг навукова-дапамож- 
ных паказальнікаў, што сталі новымі звеннямі ў беларускай 
літаратурнай бібліяграфіі. Два выпускі — “ Мастадкая літара- 
тура Савецкай Беларусі" (1917— 1960) і "Мастацкая літарату- 
ра Савецкай Беларусі" (1961— 1968) [4, 5] — былі прысвечаны 
ўліку паасобных выданняў мастацкай літаратуры, затым 
выйшлі паказальнікі "Беларуская савецкая драматургія" 
(1945— 1965) і "Беларуская драматургія" (1966— 1986) [6, 7]. 
Дапаможнік "Беларускае літаратуразнаўетва і крытыка” 
(1945— 1963) [8] адлюстраваў літаратуразнаўчыя і крытычныя 
выданні. Комплекс гэтых выданняў адрасаваны даследчыкам, 
аспірантам, студэнтам, бібліятэкарам..

У даведнік " Мастацкая літаратура Савецкай Беларусі" 
ўключаны звесткі аб кнігах, якія напісаны на беларускай і 
рускай мовах, і кнігах аўтараў, членаў Саюза пісьменнікаў 
БССР, якія друкаваліся ў іншых рэспубліках і за мяжой. Не 
ўключаліся даныя аб савецкіх перавыданнях твораў 
дарэвалюцыйнай беларускай мастацкай літаратуры. 
Бібліяграфічная інфармацыя аб творах кожнага аўтара 
прадстаўлена арыгінальнымі выданнямі, перакладамі на мовы 
народаў СССР, на замежныя мовы. У гэтых даведніках 
адлюстраваны арыгінальныя выданні анталогій, альманахаў, 
зборнікаў і іх пераклады на мовы народаў СССР. У структуры 
двух выпускаў аднолькавымі з ’яўляюцца такія галоўныя 
раздзелы, як "Кнігі пісьменнікаў Савецкай Беларусі", 
"Альманахі, анталогіі і зборнікі беларускай савецкай 
літаратуры". У першым выпуску ў асобных раздзелах былі 
прадстаўлены партызанскія выданні і беларускія часогіісы, у

якіх друкаваліся творы мастадкай літаратуры. Аўтарскія 
рубрыкі ў раздзелах "Кнігі” гэтых даведнікаў даюць 
прынятае літаратурнае імя, у дужках поўнае імя, імя па 
бацьку, прозвішча, звесткі аб псеўданімах, даты жыдця. 
Напрыклад, Чорны Кузьма (Мікалай Карлавіч Раманоўскі) 7 
ліпеня 1900 г. — 22 лістапада 1944 г. Працуючы над рознымі 
бібліяграфічнымі дапаможнікамі, у тым ліку над тымі, якія 
разглядаюцца цяпер, Ніна Барысаўна раскрыла шэраг 
псеўданімаў, і гэта ў сваю чаргу дапамагло ёй удакладніць 
многія факты ў гісторыі беларускай літаратуры. Дакладнасцю 
ў даведніках "Мастацкая літаратура Савецкай Беларусі" 
вызначаюцца анатацыі да зборнікаў прозы, паэзіі і 
драматургіі аднаго аўтара. У анатацыі да кожнай такой кнігі 
пералічаны ўключаныя творы, пры анатаванні паэтычных 
зборнікаў названы паэмы і дадзены звесткі аб часе напісання 
вершаў. Выключны інтарэс прадстаўляюць дапаможныя 
паказальнікі. Змест бібліяграфічных даведнікаў дакладна 
сведчыць, што дапаможныя паказальнікі Ніна Барысаўна 
разглядела не як другарадны элемент, а як ёмкую, 
шматфункцыянальную пошукавую сістэму і ставіла іх у 
шэраг з галоўнымі раздзеламі. Так, у першым і другім 
выпусках "Мастацкай літаратуры Савецкай Беларусі" 
змешчана па 10 дапаможных паказальнікаў. У першым 
выпуску гэта: імянны паказальнік; алфавітны паказальнік 
альманахаў, анталогій і зборнікаў; паказальнік кніг, 
выдадзеных для дзяцей; паказальнік выданняў для сляпых; 
паказальнік мемуарнай літаратуры, месцаў выданняў, моў 
(апрача беларускай), творчых^арранізацый і аб'яднанняў пісь- 
меннікаў БССР; паказальнік выдавецкіх серый; храналагічны 
паказальнік. У другім выпуску "Мастацкай літаратуры Савец
кай Беларусі” маюцца такія новыя дапаможныя паказальнікі, 
як паказальнік кніг, якія атрымалі дзяржаўныя прэміі; пака- 
зальнік кніг беларускіх пісьменнікаў, адзначаных дыпломамі 
Усесаюзных конкурсаў за высокі ўзровень мастацкага афарм- 
лення і паліграфічнага выканання. Асаблівасцю дапаможных 
паказальнікаў другога выпуску з'яўляецца тое, што яны 
ахопліваюць матэрыялы першага выпуску, таму што нумара- 
цыя ў ім працягваецца. Гэты прыём значна павялічыў 
ёмкасць і пошукавыя магчымасці кожнага дапаможнага пака- 
зальніка. Па аб'ёму дапаможныя паказальнікі ў другім вы
пуску даведніка "Мастацкая літаратура Савецкай Беларусі" 
займаюць 105 старонак. Насычанасць іх пошукавымі элемен
там! таксама сведчыць аб дасканаласці методыкі. Напрыклад, 
у імянным паказальніку не толькі максімальна поўна

адлюстраваны прозвішчы аўтараў, у т .л. аўтараў, творы якіх 
увайшлі ў зборнікі (другі раздзел), хаця змест гэтых выдан- 
няў не раскрываўся ў анатацыях. У гэтым паказальніку вы- 
значаны кнігі, у якіх меліся біяграфічныя ці літаратурна- 
крытычныя артыкулы, прысвечаныя аўтарам. У гэтым жа 
імянным паказальніку была закладзена інфармацыя для 
пошуку выданняў з партрэтамі.

Выхад даведнікаў "Мастадкая літаратура Савецкай Бела
руси" стаў значнай падзеяй у літаратурным і бібліяграфічным 
асяроддзі. У рэспубліканскіх і ўсесаюзных часопісах і газетах 
з'явіліся грунтоўныя рэцэнзіі, напісаныя вядомымі літарату- 
разнаўцамі, крытыкамі і бібліёграфамі В.Буранам, С.Вара- 
новічам, Я.Саламевічам і іншымі.

Да названых дапаможнікаў блізкі выдадзены ў 1966 г. 
даведнік "Беларуская савецкая драматургія" [6]. Гэты дапа- 
можнік, як і іншыя работы Ніны Барысаўны, не меў 
папярэдніх узораў у беларускай літаратурнай бібліяграфіі. 
Было ўлічана 552 драматургічныя творы і літаратура аб іх за 
1917— 1965 гг. Кароткія звесткі аб п'есах, якія друкаваліся ў 
газетах, але не перавыдаваліся, адзначаны ў падтэкставых 
заўвагах. У гэтым дапаможніку Ніна Барысаўна адступіла ад 
звычайнага свайго правіла займацца толькі бібліяграфаван- 
нем дакументаў савецкага часу. У адносінах да пісьменнікаў, 
творчасць якіх пачалася ў дакастрычніцкі час, напрыклад,
З.Бядулі, Ц.Гартнага, У.Галубка і іншых, яна адлюстравала 
драматургічныя творы за ўвесь час.

Адметнай рысай даведніка стала ўключэнне ненадрука- 
ваных драматургічных твораў, якія былі пастаўлены тэатрамі 
і разглядаліся крытыкай ("На Купалле” М.Чарота, "Сержант 
Дроб" Э.Самуйлёнка, "Бітва ў космасе" М.Гамолкі і іншых).

У гэтым дапаможніку Н.Б.Ватацы знайшла новыя 
магчымасці сінтэзу першаснай і другаснай інфармацыі. У 
бібліяграфічным запісе, акрамя апісання і анатацыі, яна дае 
звесткі аб пастаноўках, колькасці дзеючых асоб, пералічвае 
публікацыі п 'есы, уключаючы публікацыі ўрыўкаў і 
выданняў на ратапрынце, крытычныя артыкулы, рэцэнзіі і 
водгукі на п 'есу і спектакль, літаратуру пра драматургію 
аўтара ў цэлым. В.Буран назваў такі метадычны прыём 
"даведнікам у даведніку" [9].

Бібліяграфічны даведнік "Беларуская драматургія" [7] 
з'явіўся працягам папярэдняга дапаможніка. Ён змяшчае 
інфармацыю аб драматургічных творах, апублікаваных, 
пастаўленых або прарэцэнзаваных за перыяд 1966— 1986 гг. 
Усяго ўлічаны 931 драматургічны твор, у параўнанні з

першым выпускам прадстаўлены 83 новыя аўтары. Даведнік 
складаецца з двух раздзелаў. У першым адлюстраваны творы 
асобных драматургаў, іх публікадыі і пастаноўкі, ацэнка ў 
друку. Другі раздзел інфармуе аб агульнай крытычнай 
літаратуры па пытаннях беларускай драматургіі. Н.Б.Ватацы 
захавала метадычныя прыёмы стварэння бібліяграфічнага 
запісу, выкарыстаныя ёю ў першым выпуску даведніка, 
прысвечанага драматургічным творам. У "Беларускай драма
турги" змешчаны дапаможныя паказальнікі: імянны, прад- 
метна-тэматычны, геаграфічны, паказальнік аднаактовых 
п’ес. Групоўка ў асноўных раздзелах і дапаможныя паказаль- 
нікі ствараюць умовы для шматварыянтнага пошуку драма- 
тургічных твораў. Дапаможныя паказальнікі забяспечваюць 
пошук па двух выпусках бібліяграфічнага даведніка.

Лагічна дапоўніў навукова-дапаможныя паказальнікі
тэкстаў мастацкіх твораў даведнік "Беларускае літаратура- 
знаўства і крытыка” [8]. У ім улічаны асобныя выданні 
навуковых даследаванняў, зборнікі крытычных артыкулаў, 
папулярныя кнігі і брашуры, успаміны, метадычныя
дапаможнікі, аўтарэфераты дысертацый і бібліяграфічныя 
выданні, якія выйшлі ў 1945— 1963 гг., часткова ў 1964 г. 
Адчуваючы патрэбу цэласнага адлюстравання развіцця літара- 
туразнаўства і крытыкі за савецкі перыяд, Н.Б.Ватацы ва
"Уводзінах" дае агляд некаторых выданняў за даваенны
перыяд, змяшчае іх пералік у падрадковых заўвагах. Біблія- 
графічныя запісы размеркаваны па асноўных тэматычных 
раздзелах: "Тэорыя літаратуры", "Літаратура і фальклор", 
"Гісторыя літаратуры". У апонвнім раздзеле применена дэта- 
лёвая сістэматызацыя матэрыялу па гісторыі беларускай літа- 
ратуры. Складзены чатыры дапаможныя паказальнікі, якія 
максімальна насычаны пошукавымі элементамі, напрыклад, 
невялічкі фрагмент з імяннога паказальніка: Сабаленка Р. Аб 
ім: 23 (аналіз мовы), 78, 80 (аўтабіягр.), ... фота: 80, 82, 85; 
Хемінгуэй Э. Аб ім: 45 (у адэнцы Я.Купалы). Параўнаем 
методыку гэтага імяннога паказальніка з імянным паказаль- 
нікам у -бібліяграфічным дапаможніку А.М ажэйкі і Л.Сама- 
сейкі "Сувязі беларускай літаратуры з літаратурамі замежных 
славянскіх народаў" (выд. АН БССР, 1963 г.). У адрозненне 
ад Н.Б.Ватацы складальнікі не прымянілі прадметнай 
канкрэтызацыі сувязі суб'екта і тэксту, таму дапаможны па- 
казальнік уключае толькі пералік прозвішчаў. У бібліягра- 
фічных дапаможніках І.І.Фалькоўскай "Мастацкая літаратура 
народаў СССР у перакладзе на беларускую мову", якія вый- 
шлі ў двух выпусках 1967 і 1978 гг., у методыцы імяннога

дапаможнага паказальніка выкарыстаны вопыт Н.Б.Ватацы. 
У першым выпуску гэтага паказальніка яна ўдзельнічала як 
рэдактар. Аднак ніхто са складальнікаў не дасягнуў той глы- 
біні раскрыцця імянных рубрык, якая існуе ў дапаможніках, 
створаных Н.Б.Ватацы.

*  Сплаў бібліяграфічнага майстэрства і таленту, веды 
даследчыка-літаратуразнаўцы дазволілі Ніне Барысаўне не 
толькі забяспечыць рэгістрацыю дакументаў, але даць максі- 
мальную інфармацыйную насычанасць элементаў бібліягра- 
фічнага запісу, прадмовы, дапаможных паказальнікаў, пад- 
радковых заўваг. Падкрэслім, што ў адносінах да паказальні- 
каў тэкстаў і шэрагу персанальных дапаможнікаў Н.Б.Ватацы 
выкарыстоўвала азначэнне "даведнік". Адзначым, што жанр 
бібліяграфічнага даведніка атрымаў адносна шырокае распаў- 
сюджванне толькі ў апошнія гады. Н.Б.Ватацы не дала раз- 
горнутага тлумачэння гэтага тэрміну, у болынасці выпадкаў 
выкарыстоўвала яго ў прадмовах да дапаможнікаў. Прымя- 
ненне тэрміну "даведнік" сведчыць, што выдатная інтуіцыя 
дазволіла Ніне Барысаўне выключна дакладна зафіксаваць 
унікальную якасць створаных ёю тэкстаў, якія былі сінтэзам 
другаснай і першаснай інфармацыі. Гэта ўжо было паказана 
на прыкладзе распрацоўкі дапаможных паказальнікаў.

Многія бібліяграфічныя дапаможнікі, складзеныя Н.Б.Ва
тацы, маюць грунтоўныя прадмовы. Фактычна Ніна Барысаў- 
на пісала ўводныя агляды, якія раскрывалі тэндэнцыі развіц- 
ця літаратуры, літаратуразнаўства, выдзяляла найболын каш- 
тоўныя работы, прыводзіла новыя даныя па выданню і іншыя 
цікавыя, невядомыя нават даследчыкам, факты.» Аб значэнні 
такіх уводных аглядаў для літаратурнай бібліяграфіі пісала 
вядомы бібліёграф К.Муратава, адзначаючы, што яны вы- 
ходзяць за "бібліяграфічныя рамкі" [10]. Адчуваецца, што да- 
следчыкі ставіліся да прадмоў Ніны Барысаўны як да літара- 
туразнаўчых прац і ў рэцэнзіях часам уступалі ў Палеміку ў 
ацэнцы пэўных з'яў і фактаў, напрыклад, Дз.Бугаёў [11].

Бібліяграфічныя даведнікі Н.Б.Ватацы ў большасці не 
з'яўляюцца вычарпальнымі. Да крытэрыя максімальнай паў- 
наты бліжэй за ўсё выдадзены ў 1977 г. паказальнік "Максім 
Багдановіч" [12], даведнікі драматургічных твораў [6, 7]. Ніна 
Барысаўна заўжды акрэслівала крытэрыі ўліку. Яна добра ра
зумела складанасць фарміравання сістэмы навукова-дапамож- 
най літаратурнай бібліяграфіі, значэнне паэтапнасці ў гэтай 
рабоце, і, галоўнае, неабходнасці для даследаванняў выбарач- 
ных паказальнікаў з пункту гледжання літаратурнай навукі.

РЕ
ПО
ЗИ
ТО
РИ
Й БГ

УК
И



Бібліяграфічныя дапаможнікі Н.Б.Ватацы не свабодны ад 
недахопаў: меліся пропускі, памылкі і памылкі друку, якія 
скрупулёзна былі вызначаны рэцэнзентамі. Не ўсе заўвагі 
былі справядлівымі. Папракаючы Ніну Барысаўну ў тым, што 
пачатковай датай уліку ў бібліяграфічным дапаможніку 
"Беларускае літаратуразнаўства і крытыка” яна ўзяла 1945 
год, а не даваенны час, рэцэнзент напэўна не ўяўляў сабе 
ролю ідэалагічнага фактару ў літаратуразнаўстве і крытыцы 
той эпохі і трагічнага ходу беларускай літаратурнай навукі*. 
Не мог ён таксама ведаць і аб асабістай тр{*гедыі сям'і 
Ватацы, стаўшай ахвярай у гэтых падзеях. Можна 
папракнуць рэцэнзента і за няўважлівасць, таму што 
бібліяграфічныя матэрыялы за даваенны перыяд былі 
прыведзены ва ўводзінах і ў падрадковых заўвагах. Часам 
літаратуразнаўцам хацелася, каб Ніна Барысаўна ў адным 
дапаможніку адлюстравала ледзь не ўвесь гісторыка- 
літаратурны працэс [11], што цалкам немагчыма.

• У 70— 80-я гады Н.Б.Ватацы шмат друкуецца, інтэнсіўна 
працуе ў літаратуразнаўстве і бібліяграфіі. Выйшлі цікавыя 
работы "Лев Толстой и Белоруссия" (1978 г.), "А.С.Пушкин и 
Белоруссия" (1979 г.) (сааўтар абедзвюх Н.Лапідус). З'явіўся 
зборнік гісторыка-літаратурных артыкулаў "Ш ляхі" (1986 г.). 
Н.Б.Ватацы падрыхтавала раздзел аб беларускім фальклоры 
для паказальніка "Литература и фольклор народов СССР" 
(М., 1975). У 1988 г. таксама ў Маскве выйшаў
рэкамендацыйны бібліяграфічны паказальнік "Белорусская 
литература", складзены НінАй . Барьісаўнай сумесна з 
М.Каваленкай, Р.Сіпаковай [13].

Н.Б.Ватацы рэдагавала самы буйны ў нашай краіне 
рэтраспектыўны універсальны паказальнік "Кніга Беларусі: 
1517— 1917" (1986 г.). Яна таксама складала для яго
анатацыі і напісала ўступны артыкул да другой часткі 
"Выданні на беларускай мове. X IX  — нач. X X  ст .” . *

Да вяршынь навукова-бібліяграфічнай культуры нале- 
жыць паказальнік "Максім Багдановіч" (1977 г.), у якім зарэ- 
гістраваны творы, аўтографы і крытычная літаратура аб 
знакамітым беларускім паэце за перыяд 1908— 1976 гг. Вы- 
датнай асаблівасцю дапаможніка з'явіўся ўлік аўтографаў, бо 
ніводнае акадэмічнае выданне твораў М.Багдановіча не мела 
яшчэ зводнага вопісу аўтографаў у розных архівах і кнігасхо- 
вішчах. Усе часткі гэтага паказальніка насычаны вялікай па

* У першай палове 60-х гадоў у беларускую літаратуру толькі 
пачалі вяртацца некаторыя літаратурныя імёны 20— 30-х гадоў.

аб'ёму фактаграфічнай інфармацыяй, вывадамі ўласнага 
даследаваныя жыцця, творчасці і гісторыі літаратурнай 
спадчыны паэта. Выпраўлены памылкі, дапушчаныя іншымі 
даследчыкамі пры апісанні яго творчай спадчыны.

Н.Б.Ватацы працягвала рэцэнзаваць новыя бібліяграфіч- 
ныя дапаможнікі, друкавала артыкулы бібліяграфічнай тэма- 
тыкі ў энцыклапедыях. У 1973 г. надрукавала сумесна з 
В.С.Адамовіч вялікі артыкул "Библиографическая деятель
ность Государственной библиотеки БССР им. В.И.Ленина и 
Книжной Палаты БССР за 50 лет" [14].

• Ацэньваючы унікальны ўклад Н.Б.Ватацы ў стварэнне 
сістэмы літаратурнай бібліяграфіі, у распрацоўку яе 
методыкі, трэба выкарыстаць гэты каштоўны вопыт у 
падрыхтоўцы бібліёграфаў і далейшым развіцці 
бібліяграфічнага забеспячэння беларускай літаратуры. »

3 жніўня 1997 г. на 90-м годзе жыцця Н.Б.Ватацы 
памерла.

Васільева Н.Б., вядучьі біб- 
ліёграф навукова-бібліягра- 
фічнага аддзела Нацыяналь- 
най бібліятэкі Беларусі

ДЗЕЙНАСЦЬ М.І.КАСПЯРОВІЧА 
(1900— 1937) У  ГАЛІНЕ КРАЯЗНАЎЧАЙ 

БІБЛІЯГРАФІІ

Выдатны беларускі навуко^ед Мікалай Іванавіч Каспя- 
ровіч займае значнае месца ў гісторыі краязнаўства і станаў- 
ленні краязнаўчай бібліяграфіі ў Беларусь Яму належыць за
слуга па арганізацыйнаму афармленню грамадскага краязнаў- 
чага руху, прапагандзе і ўкараненню метадычных і тэарэтыч- 
ных асноў практычнага краязнаўства і краязнаўчай біблія- 
графіі ў Беларусі ў 20-я гады.

М.І.Каспяровіч нарадзіўся 22 мая 1900 г. у маёнтку 
Ізабалёва Ігуменскага павета Мінскай губерні (дяпер 
Чэрвенскі раён Мінскай вобласці) у сям 'і арандатара. У 1912 
г. скончыў Багушэвіцкую царкоўнапрыходскую школу, у 
1917 г. — Ігуменскае вышэйшае пачатковае вучылішча, 
працаваў настаўнікам і вучыўся на літаратурна-мастацкім 
аддзяленні Мінскага педагагічнага інстытута. 3 1922 г. — 
інспектар Слуцкага, а затым Віцебскага акруговых аддзелаў 
народнай асветы і старшыня Віцебскага акруговага 
таварыства краязнаўства, з 1925 г. —■ навуковы сакратар 
Цэнтральнага бюро краязнаўства (ЦБК) пры Інстытуце 
беларускай культуры і сакратар краязнаўчага часопіса "Наш

